
 
 

                                                                    
 
 
ᓴᖅᑭᑕᐅᑲᐅᑎᒋᔪᒃᓴᑦ: 
 
ᑮᑉ ᕕᐅᕐᕕᐅᓪᒥᐅᑦ ᒪᒃᑯᒃᑐᑦ ᐊᔾᔨᓕᐊᕕᓂᖏᑦ ᑕᑯᒃᓴᐅᑎᑕᐅᓂᖏᑦ ᓄᓇᕗᑦ ᒪᓕᒐᓕᐅᕐᕕᐊᓂ 
 
ᐃᖃᓗᐃᑦ (ᔫᓂ 5, 2009) –ᓄᓇᕗᑦ ᒪᓕᒐᓕᐅᕐᕕᐊ ᓴᖅᑭᔮᖅᑎᑦᑎᓂᐊᖅᑐᑦ ᑮᑉ ᕕᐅᕐᕕᐅᓪᒥᐅᑦ ᒪᒃᑯᒃᑐᖏᑦᑕ ᐊᔾᔨᓕᐊᕆᖃᑦᑕᖅᑕᕕᓂᖏᓐᓂᒃ 2008-
ᖑᑎᓪᓗᒍ.  ᐅᑭᐊᒃᓵᖑᓚᐅᖅᑐᑦ, ᓄᓇᕗᑦ ᐃᓕᓐᓂᐊᕐᕕᐊᓗᐊᓂ ᐃᓕᓴᖅᑎ ᑕᕕᓐ ᐊᕕᐅᒐᓇ ᐃᓚᐅᓚᐅᖅᑐᖅ ᓄᓇᕐᔪᐊᕐᒥᐅᑕᐅᖃᑎᒌᓐᖏᑦᑐᑦ ᐃᓕᓴᖅᑏᑦ 
ᐅᑭᐅᖅᑕᖅᑐᒧᓐᖓᐅᑎᑕᐅᑎᓪᓗᒋᑦ, ᑲᓇᑕᒥ ᐊᒻᒪᓗ ᑕᕆᐅᑉ ᐊᑭᐊᓂ ᐅᔾᔨᕈᓱᖕᓂᖅᓴᐅᓕᕈᓐᓴᕐᓂᐊᕐᒪᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ. 
 
ᑮᑉ ᕕᐅᕐᕕᐅᓪᒥᐅᑦ ᒪᒃᑯᒃᑐᑦ ᐊᐅᓪᓚᖅᓯᒪᓚᐅᖅᑎᓪᓗᒋᑦ ᓄᓇᕐᔪᐊᓕᒫᓂᓐᖔᖅᑐᓂᒃ ᑲᑎᑎᑦᑎᔪᓐᓇᖅᓯᓚᐅᖅᑐᑦ ᖃᐅᔨᓴᖅᑎᕐᔪᐊᕐᓂᒃ, ᑎᑎᕋᐅᔭᖅᑎᓂᒃ, 
ᐃᓕᓴᐃᔨᓂᒃ ᐊᒻᒪᓗ ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑎᓂᒃ, ᐃᓚᖃᕆᓪᓗᑎᒃ ᑲᓇᑕᒥ ᐊᕕᒃᑐᖅᓯᒪᔪᓂᓐᖔᖅᑐᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᑕᕐᓂᒃ. 
 
ᐅᒥᐊᕐᔪᒃᑯᑦ ᐊᐅᓪᓚᓚᐅᖅᓯᒪᔪᑦ ᕋᐃᒃᔭᕕᖕᒥᑦ, ᐊᐃᔅᓛᓐᒥᑦ, ᓂᒍᖅᖢᓂᔾᔪᒃ ᐊᑯᑭᑦᑑᑉ ᓂᒋᖓ ᐊᒻᒪᓗ ᐃᖏᕐᕋᓂᖓ ᐃᓱᓕᕝᕕᖃᖅᖢᓂ ᐃᖃᓗᖕᓂ, ᕿᑭᖅᑖᓗᖕᒥ.  
ᐃᓕᓴᖅᑏᑦ ᐃᓕᓐᓂᐊᕈᑎᖃᓚᐅᖅᑐᑦ ᓯᓚᓕᕆᓂᕐᒥᒃ, ᑕᕆᐅᓕᕆᓂᕐᒥᒃ, ᓄᓇᓐᖑᐊᓕᕆᓂᕐᒥᒃ ᐊᒻᒪᓗ ᓄᓇᓕᕆᓂᕐᒥᒃ, ᐱᕈᖅᑐᑦ ᐊᒻᒪᓗ ᓂᕐᔪᑏᑦ 
ᓇᓃᖃᑦᑕᕐᓂᖏᓐᓂᒃ.  ᐊᐅᓚᔫᓕᐅᖃᑦᑕᓚᐅᕐᒥᔪᑦ, ᐊᔾᔨᓕᐅᕆᑲᑕᒃᖢᑎᒃ, ᑎᑎᕋᐅᔭᖅᖢᑎᒃ ᐊᒻᒪᓗ ᐱᓐᖑᐊᕐᓂᒃᑯᑦ ᓴᖅᑭᔮᖅᑎᑦᑎᖃᑦᑕᖅᖢᑎᒃ 
ᑎᑎᕋᖃᑦᑕᖅᖢᑎᒡᓗ.  ᐅᒥᐊᕐᔪᐊᒃᑰᕐᓂᓕᒫᖏᓐᓂ, ᑲᓇᑕᒥ ᐊᔾᔨᓕᐅᕆᔨᐅᔪᖅ ᕌᐳᑦ ᕚᓐᕚᑎᓐ ᐃᖏᕐᕋᓂᖏᓐᓅᖓᔪᓂᒃ ᑎᑎᕋᖅᐸᓪᓕᐊᓚᐅᖅᑐᖅ ᐊᒻᒪᓗ 
ᐊᔾᔨᑦᑎᐊᕚᓗᖕᓂᒃ ᐊᔾᔨᓕᐅᕆᖃᑦᑕᓚᐅᖅᖢᓂ.   
 
ᐊᔾᔨᓕᐊᕕᓂᖏᑦ ᓄᓇᕗᑦ ᒪᓕᒐᓕᐅᕐᕕᐊᓂ ᓴᖅᑭᔮᖅᑎᑕᐅᓂᐊᖅᑐᑦ ᔫᓂ 8-ᒥᑦ ᐊᐅᒡᒍᓯ 28-ᖑᕋᓱᖕᓂᖓᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑕᑯᔭᖅᑐᖅᑕᐅᖃᑦᑕᕈᓐᓇᕐᓂᐊᖅᖢᑎᒃ ᐃᖅᑲᓇᐃᔭᕐᓇᐅᑎᓪᓗᒍ 8:30-ᒥᑦ ᐅᓪᓛᒃᑯᑦ 5-ᒧᐊᕋᓱᖕᓂᖓᓄᑦ. 
 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᒫᒍᓕᑦ ᐳᕇᑎ ᓇᓐᑭᕕᐅᓪ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᓴᐅᒪᑎᑦᑎᔨ 
ᐳᕆᑎᔅ ᑲᐅᓐᓱᒃᑯᓐᓄᑦ (ᐋᑐᕚᒥ) 
ᐅᖄᓚᐅᑎᐊᓛᖓ +1.613.301.5922 
ᑎᑎᕋᕐᕕᖕᒥ ᐅᖄᓚᐅᑖ +1.613.364.6237 
Margret.Brady@britishcouncil.org.   
 
ᐳᕆᑎᔅ ᑲᐅᓐᓱᒃᑯᑦ ᓄᓇᕐᔪᐊᕐᒥᐅᓄᑦ ᑎᒥᓐᖑᖅᑎᑕᐅᓯᒪᕗᖅ ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ ᐊᒻᒪᓗ ᐱᖅᑯᓯᑐᖃᕐᓄᑦ ᑐᕌᖓᔪᓂᒃ ᑲᒪᔨᐅᓪᓗᑎᒃ.  
 
ᖃᓄᐃᓐᓂᐅᓯᒪᔪᑦ: 
ᑎᐊᕕᓐ ᐊᕕᐅᒐᓇ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕐᑐᖅ ᖁᑦᓯᓐᓂᓕᒃ 12ᒥ ᑐᓴᕐᕕᒃ ᐃᓕᓐᓂᐊᕐᕕᖓᓂ ᓇᐅᔮᓂ, ᓄᓇᕗᑦ, ᑲᓇᑕᒥ.  ᐃᖃᐃᓕᓴᕆᐊᓕᓐᓂᒃ 
ᐱᓐᖑᐊᕈᒪᐃᓐᓇᐅᓪᓗᓂ ᐊᔾᔨᒌᖏᑦᑐᕈᓘᔭᓂᒃ ᐱᓐᖑᐊᕈᓯᓂᒃ.  ᒫᓐᓇ ᓇᐅᔮᑦ ᕚᓕᕚᕐᑎᖏᓐᓄᑦ ᐊᖅᓴᖃᑕᐅᕙᑦᑐᖅ ᐊᒻᒪ ᐊᓇᐅᓕᒑᕋᓛᓂᕐᒥᒃ ᕚᒻᒥᑕᓐᒥᒃ 
ᐱᓐᖑᐊᖃᑕᐅᕙᑦᑐᓂ ᐃᑲᔪᕐᐸᒻᒥᔪᑦᑕᐅᖅ ᐊᕐᓇᐃᑦ ᐱᓐᖑᐊᕐᑎᑕᐅᑎᓪᓗᒋᑦ ᕚᒻᒥᑕᓐᒥᒃ ᐊᒻᒪ ᓄᖃᖅᑏᑦ ᓄᑲᑉᐱᐊᑦ ᐱᓐᖑᐊᕐᑎᑕᐅᓕᕋᐃᒻᒪᑕ ᐊᕿᔪᓂ.  
ᓈᑦᓯᐅᖑᔭᒃᑯᑦ, ᐃᑲᔪᕐᐸᑦᑐᖅ ᑐᒃᓯᐊᕐᕕᒻᒥ ᐃᑲᔪᕐᑎᐅᖃᑎᒌᓄᑦ ᐱᓐᖑᐊᕐᑎᑦᓯᓂᕐᖕᒥᑦ ᓄᑕᕋᑯᓗᓐᓄᑦ ᐃᓕᓐᓂᐊᓚᐅᓐᖏᑦᑐᓄᑦ ᓱᓕ ᐊᓕᐊᓇᐃᒋᔭᖃᕐᒥᔪᖅ 
ᓱᕈᓯᓛᓂᒃ ᐃᑲᔪᕐᓂᖕᒥᑦ.  ᐊᓕᐊᓇᐃᒋᔭᖃᕐᒥᔪᖅ ᐱᖃᓐᓇᕆᔭᒥᓂᒃ ᐃᓚᒥᓂᓪᓗ.  ᐃᓱᒫᓗᒋᔭᖃᕐᓂᕋᕐᑐᖅ ᐅᑭᐅᖅᑕᖅᑐᒥᒃ ᓄᓇᒋᔭᒥᓂᒃ ᐅᐱᓐᓇᕋᓂ ᓯᓚᐅᑉ 
ᐅᖅᑰᓯᕙᓪᓕᐊᓂᖓ ᑲᔪᓯᕙᓪᓕᐊᑐᐃᓐᓇᕐᐸᑦ ᖃᓄᐃᓕᓂᐊᕆᐊᖓ, ᐆᒪᔪᖃᕈᓐᓃᑐᐃᓐᓇᕆᐊᖃᕐᖓᑦ ᐊᖑᓇᓱᒐᒃᓴᓂᒃ ᓂᕿᑦᓴᒧᑦ ᐊᒻᒪ ᐃᓄᐃᑦ ᐱᐅᓯᑐᖃᖏᑎᒍᑦ 
ᐊᓐᓄᕌᓕᐅᕈᓰᑦ ᖁᓕᑦᑕᐅᔭᓂᒃ, ᑲᒥᓐᓂᒃ, ᐊᒻᒪ ᐳᐊᓗᓂᒃ ᐊᓐᓇᐃᑐᐃᓐᓇᕆᐊᖃᓕᕐᖓᑕ.  ᓯᓚ ᐅᑭᐅᖅᑕᖅᑐᒥ ᑕᑯᓐᓇᕐᑕᒥᒍᑦ ᐊᓯᔾᔨᐸᓪᓕᐊᒻᒪᑦ - ᓯᓚ 
ᐊᐅᑉᐸᓪᓕᐊᑐᐃᓐᓇᓕᕐᖓᑦ ᓱᒃᑲᓕᕙᓪᓕᐊᑐᐃᓐᓇᕐᑐᒥᒃ ᐊᒻᒪ ᐅᓪᓘᑎᓪᓗᒍ ᐅᖅᑰᓂᕐᓴᐅᕙᓕᕐᖓᑦ.  ᑎᐊᕕᓐ ᐊᔪᐃᓐᓈᖃᕈᒪᒻᒪᑦ ᓯᓚᐅᑉ ᐅᖅᑰᓯᕙᓪᓕᐊᓂᖓ 
ᓄᖅᑲᕐᐹᓪᓕᖁᓪᓗᒍ ᐃᓄᐃᑦ ᐃᓕᖅᑯᓯᖓᑦ ᐱᐅᓯᑐᖃᖓᓗ ᐅᑭᐅᖅᑕᖅᑐᒥ ᑕᕝᕙᐅᖏᓐᓇᐃᓐᓇᖁᓪᓗᒍ.    
 
ᕌᐳᑦ ᕚᓐᐅᐊᕐᑕᓐ ᐊᔾᔨᓕᐅᕆᔨ ᑲᓇᑕᒥᐅᑕᖅ ᐊᒻᒪ ᓂᐊᑐᓚᓐ ᓄᓇᖓᓂ ᐊᔾᔨᓕᐅᕆᔨᐅᒐᔪᒃᑐᖅ ᓯᓚᐅᑉ ᐅᖅᑰᓯᕙᓪᓕᐊᓂᖓᑕ ᐊᓯᔾᔩᕙᓪᓕᐊᓂᖓᓂᒃ.  
ᐊᕐᕌᒎᓐᓂᒃ ᒪᕐᕉᓐᓂᒃ ᑐᕌᒐᖃᓪᓚᒃᑖᕐᓯᒪᔪᖅ ᐃᓅᖅᑲᑎᒌᕐᔪᐊᑦ ᖃᓄᖅᑑᐸᓪᓕᐊᓂᖏᓐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᔾᔪᑎᒋᓪᓗᒍ ᐊᒻᒪ ᓄᓇᕐᔪᐊᖅ 
ᐊᓯᔾᔨᖃᓯᐅᑎᕙᓪᓕᐊᓂᖓᓂᒃ.  ᐊᔾᔨᓕᐅᒐᖏᑦ ᓴᖅᑭᔮᕐᓯᒪᔪᑦ ᐅᖃᓕᒫᕐᑕᐅᒐᔪᓛᓂ ᑲᓇᑕᒥ ᓯᓚᕐᔪᐊᒥᓗ ᐅᖃᓕᒫᒐᖁᑎᖏᓐᓂ ᐊᒻᒪ ᓈᓴᐃᔪᓐᓇᕐᑐᖅ 
ᐱᒻᒪᕆᐊᓗᐃᑦ ᑯᐊᐳᓖᓴᑦ ᐱᔨᒃᓯᕐᐸᒻᒪᒋᑦ ᐱᓕᕆᐊᒥᓂ.  ᐊᔾᔨᖁᑎᖏᑦ ᓴᖅᑭᔮᕐᓯᒪᔪᑦ ᑲᓇᑕ ᔨᐅᒍᕌᐱᒃ ᐅᖃᓕᒫᒐᖁᑎᖏᓐᓂ, ᐃᐴᑲ ᐅᖃᓕᒫᒐᖁᑎᖏᓐᓂ, ᐊ! 
ᐅᖃᓕᒫᒐᖁᑎᖏᓐᓂ, ᑲᐅᐄ (COWI), ᐆᐱ (UPEI), ᒪᒃᑭᐅᓪ ᒪᓕᒐᓕᕆᓂᖕᒧᑦ ᓯᓚᑦᑐᕐᓴᕐᕕᖓᑕ ᐅᖃᓕᒫᒐᖁᑎᖏᓐᓂ, ᐊᒻᒪ ᑕ ᐃᔾ (The AGE).  
ᐊᑐᖅᑕᐅᓯᒪᒋᓪᓗᑎᒃ ᐊᔾᔨᓕᐅᒐᖏᑦ ᓰᐃᓐᐃᓐᑯᑦ (CNN), ᓰᕖᓰᒃᑯᑦ (CBC), ᓈᓚᐅᓯᕆᔩᑦ ᑲᓇᑕᒥ, ᑯᐱᒃ ᒐᕙᒪᒃᑯᖏᓐᓂ ᐊᒻᒪ ᐊᔾᔨᒌᖏᑦᑐᓂ ᓯᓚᕐᔪᐊᕐᒥ 
ᑲᑐᔾᔨᖃᑎᒌᖏᑎᒍᑦ ᑮᓇᐅᔭᓕᐅᕋᓱᒃᑎᐅᖏᑦᑐᓂ.      

